
®AJICAD®A BA XAET COXACUIATU KAPAIIJIAP

“MILLIY YUKSALISH” TUSHUNCHASINING JAMIYATIMIZ HAYOTIDAGI
AHAMIYATI

Matchanova Barno Irkinovna
Urganch davlat universiteti o’qituvchisi

Annotats1ya Ushbu maqolada mustaqilligimiz davridagi taraqquotlmlzmng g’ oyaV1y
asosi bo’lib xizmat qilayotgan “milliy tiklanishdan — m1111y tiksalish sari” g’oyasining asosiy
tushunchasi bo’lgan “milliy yuksalish” tushunchasi va uning dolzarb jihatlari haqida muallitning
fikr-mulohazalari keltirib o’tilgan.

Kalit so’zlar: milliy tiklanish, milliy taraqqiyot, demokratik jamiyat, bosqichma-bosqichlilik,
milliy ma’naviy meros, milliy qadriyatlar, taraqqioyt, tiklanish.

“Yuksalish” g’oyasi malum bir xalq yoki davlatning 0’z taraqqiyotining bir davridan ikkinchi
davriga o’tish yoki jamiyatdagi umrini o’tab bo’lgan tushuncha va tamoyillar, amaliy faoliyat
mezonlari, ba’zi tartib-qoidalar hamda eskirgan ijtimoiy munosabatlarning tayanch paradigmalarini
zamonaviy talablar asosida isloh etish varivojlanishning yangi bosqichiga erishish jarayonini
ifodalaydi. Insoniyatning ko’p asrlik tajribasiga ko’ra, biror-bir mamlakatning bu jabhada
tanlagan islohotlar strategiyasio’ziga xosbo’lib, boshqa mamlakatning yuksalishi uchun aynan
mos kelmaydi. Ayni paytda, ushbu sohada ham umumiy qonuniyatlar, asosiy paradigmalar va
ustuvor tamoyillar shakllangan. Shu bilan birga,mazkur g’oyani amalga oshirishning har bir
mamlakatga xos xususiyatlari bo’lishi ko’pchilik olimlar va mutaxassislar tomonidan e’tirof
etilgan.

Shu ma’noda, qadimgi dunyoning dono faylasuflaridan biri Konfutsiyning «Yuksalish - ezgu
magsad, barqarorlik - unga erishishning shart-sharoiti, islohotlar esauni ta’minlashningasosiy
vositasidir” degan fikri har qanday yangi taraqqiyot davriga o’tishning mazmun-mohiyatini
lo’nda ifodalaydi.

O’z navbatida, xalqglar tarixining bir bosqichidan ikkinchisiga o’tishining muhim
jihatini aks ettirgan mazkur xulosaning, nafaqat ushbu faylasuf yashagan zamon, balki 0’z
taraqqiyotining muayyan davrida islohotlarni amalga oshirishga bel bog’laganko’plab xalglar va
davlatlarfaoliyatining asrlar davomida isbotlangan muhim tamoyillaridan biriga aylangani ham
bejiz emas.

Dunyo xalqlarida “Yuksalish” tushunchasiga bir qator iboralarni qo’shib ishlatish tajribasi
ham to’plangan.“Iqtisodiy yuksalish”, “Ijtimoiy yuksalish”, “Ma’naviy yuksalish”, “Madaniy
yuksalish” kabilar ana shuasosda shakllangan. Masalan, Frantsiya, Germaniya, Shvetsiya,
Yaponiya, Janubiy Koreya kabi mamlakatlarning II Jahon urushidan keyingi rivojlanishi uchun
asos bo’lgan va XX asr o’rtalaridan boshlangan taraqqiyot strategiyalarida iqtisodiy yuksalish
masalalarigako’proq e’tibor qaratilgani ma’lum. Bu o0’z-o’zidan, ushbu mamlakatlarning o’sha
davrdagi siyosiy leksikonida “iqtisodiy yuksalish” tushunchasining nisbatan ko’proq ishlatilgani
va u mazkur yo’nalishdagi islohotlarning umumiy va o’zak iborasiga aylanganidan dalolat beradi.

Ba’zi taniqli xorijiy ekspertlar fikriga ko’ra, “yuksalish” tushunchasiga “milliy” iborasi
qo’shib ishlatilganida, ko’p hollarda, muayyan xalq yoki biron bir davlat taraqqiyotining o’ziga
x0s xususiyatlari asosida rivojlanayotgani ham anglatiladi. “Milliy yuksalish” tushunchasi aniq
bir halq yoki mamlakatning milliy o’zligi, o’ziga mos taraqqiyot tamoyillarini yaxlit namoyon
qlladl “Milliy iqtisod”, “Milliy bayroq”, “milliy valyuta” degan iboralar ham xuddi shunday
o’ziga xoslikni ifodalaydi.

Milliy biqiqlik va milliy mahdudlikning natijasi bo’lgan “protektsionizm” va
“izolyutsmonizm”bilan bog’liq g’oyalar esa muayyan mamlakatning 0’z qobig’iga o’ralgani
hamda tashqi dunyodan ajralib qolganini anglatadi.

Bundan farqli ravishda, bugungi kunda bizning mamlakatimizda “Yuksalish” g’oyasining
keng ma’nodagi tushunchasi qo’llanilmoqda. Bu jihatdan, ushbu g’oya mamlakatimiz aholisining
barcha qatlamlari, siyosiy partiyalar, davlat va nodavlat tashkilotlarining umumiy manfaatlari va
mushtarak maqgsadlarini ifodalamoqda, deyish uchun asoslar yetarli.

Bizning nazarimizda “Yuksalish” — yurtimizda yashayotgan barcha kishilarning ezgu
magsad-muddaolariniaks ettiradi va yurtimizda amalga oshirilayotgan islohotlarningsamarasini
ta’minlashga bel bog’lagan umumxalq harakatining bosh g’oyasini ifodalaydi. Uning ma’no-
mazmunini belgilaydigan umuminsoniy tamoyillar va tayanch paradigmalar ham ana shu
asosda shakllanmoqda, hayotimizdan va tafakkurimizdan mustahkam o’rin egallamoqda.
Demak jamiyatimiz taraqqiyoti eng avvalo uning g’oyaviy-mafkuraviy asoslariga bog’ligligini
inobatga oladigan bo’lsak, milliy g’oya tizimimiz tayanayotgan milliy yuksalish tushunchasi
va konnsepsiyasi demokratik jamiyat qurish jarayonda hal qiluvchi ahamiyatga ega. Bugungi
islohotlarimiz jarayonida ham ayni shu maqsad sari yani Prezidentimiz aytib o’tganidek, “Istiglol
yillarida erishgan yutuqlarimizga tayanib, milliy tiklanishdan — milliy yuksalish sari dadil qadam
qo’ymoqdamiz” .

